
Landskapsvernområde Setesdal Vesthei, Ryfylkeheiane og Frafjordheiane 
  

Postadresse 
Postboks 504 
4804 ARENDAL 

Besøksadresse 
Setesdalsmuseet Rysstad, 
Setesdalsvegen 3273, 4748 Rysstad 

Kontakt 
Sentralbord: +47 37 01 75 00 
Direkte: +47  
fmavjth@statsforvalteren.no   

Saksfremlegg

 

  Arkivsaksnr: 2020/9084-0 

 Saksbehandler: Jørn Trygve Haug 

Dato: 25.10.2021 

 
 

Utvalg Utvalgssak Møtedato 
AU i verneområdestyret for SVR 55/21 27.10.2021 

 

Omdisponering av tiltaksmidler og styremidlar 2021. 

 
 
 

Forvalters innstilling 
Arbeidsutvalet vedtek følgjande omdisponering av tiltaksmidlar for 2021:  
 

 Kr. 117 000 vert nytta til tilrettelegging av tursti på Hovdenut i Bykle kommune 
 
Arbeidsutvalet vedtek følgjande omdisponering av styremidlar for 2021:  
 

 Kr. 150 000 vert nytta til ferdselsregistreringar på stiar og vegar som nemnd i saka  
 Kr. 78 492 vert nytta til pågåande arbeid med ny brukarorientert heimeside  

 
 
 
 

Saksopplysninger 
Tiltaksmidlar 2021 
Verneområdestyret vedtok i møte 8.3.2021 prioritering av tiltaksmidla for 2021. Totalt vart det 
løyva kr. 900 000 frå Miljødirektoratet til ulike skjøtselstiltak, tilretteleggingstiltak, 
informasjonstiltak o.s.b. Dei fleste tiltaka går etter planen, men for nokre tiltak er det trong for å 
omdisponere midlane, dette gjeld:  
 
Utbetring av ferdselsveg Storådalen kr. 50 000 
Ein føresetnad for gjennomføring av tiltaket var at det vart gjennomført ei synfaring saman med 
tiltakshavar. Plassen ligg rimeleg utilgjengeleg og ein synfaring vil fort ta to dagar. 
Forvaltningssekretariatet har ikkje hatt moglegheit til å prioritere dette og tiltaket må difor 
utsettast.  

Toalettbygg Kleivaland kr. 55 000 
Tiltaket har stranda som følgje av at det ikkje har lukkast å kome til semje med grunneigar i 
området. Totalt var det løyva kr. 125 000 til tiltaket. Forvaltningssekretariatet har godteke at  
kr. 70 000 i staden vert nytta til toalettet som vart sett opp ein annan stad i Hjelmeland 
kommunen og som vart noko dyrare enn budsjettert. Med dette er det kr. 55 000 disponibelt til 
andre tiltak.  
 
Klopplegging Bortelid kr 30 000 
Ansvarleg for gjennomføring er Bortelid Utmarkslag i Åseral. Dei fekk ikkje køyrd ut naudsynte 
materialar på snøføre og har difor meld attende at tiltak ikkje vert gjennomført i år.  
 
Samla beløp for desse tre tiltaka er kr. 135 000. Nokre få av dei gjennomførte tiltaka vart noko 
dyrare enn budsjettert. Det er såleis trong for å omdisponere kr. 117 000 av tiltaksmidla.  
 
Drift av verneområdestyret 2021 
Til drift av verneområdestyret vart det for 2021 løyva kr. 500 000. Dette er same nivå det har 
ligge på ei siste 5-6 åra. Pengane vert hovudsakeleg nytta til godtgjersle for verneområdestyret 
og arbeidsutval, leie av møtelokale, servering, overnatting i samband med møte o.s.b. Pr. nå er 
det nytta kr. 171 508 av beløpet, dvs at det står att ein rest på kr. 328 492. Det står att eit møte 
i verneområdestyret i 2021, samt 1 – 2 møte i arbeidsutvalet.  

Vurdering 
Tiltaksmidlar 
Totalt vart det løyve kr. 900 000 til tiltak for 2021. Opphaveleg søknadsbeløp var kr. 1 110 000.  
Det hadde vore naturleg at ein ved omdisponering nytta midla til dei tiltaka som måtte 
prioriterast vekk evt. fekk redusert tildeling for 2021. Dette gjaldt mellom anna nye 
skjøtselstiltak og fleire informasjonsskilt på innfallsportar. Med frist for fakturering 15 desember 
er det ikkje realistisk å få sette dette ut i livet i år. Forvaltar vil i staden føreslå at kr. 117 00 vert 
nytta til tilrettelegging av sti på Hovdenut i Bykle. I regi av Bykle kommune er det gjort mykje 
arbeid med steinsetting av stien i 2019 og hausten 2021. Verneområdestyret har  
tidlegare år løyva midlar til både stien og planlegging/prosjektering av dagsturhytte på 
Hovdenut. Hovden er plukka ut som innfallsport i besøksstrategien for SVR. 
 
Midlar til drift av verneområdestyret 2021 
Grunna corona-situasjonen er fleire styremøte halden vi teams og ein fekk ikkje gjennomført 
synfaring med verneområdestyret av det omfanget ein så føre seg. Det har difor gått med 
mindre pengar til drift av verneområdestyret enn planlagt.   
 
Ein må ta høgde for noko etterslep i krav frå styremedlem, samt ha dekning for utgifter til 
attverande møte i verneområdestyret og arbeidsutval. Totalt om lag kr. 100 000. Med dette vil 
det stå att kr. 228 492. Forvaltar føreslår at kr. 150 000 vert nytta til ferdselsregistrering på 
enkelte stiar og vegar kring Blåsjø og Svartevassdammen for å betre kunnskapsgrunnlaget om 
ferdsla. Konkret gjeld det anleggsvegen i Flatstøldalen, anleggsvegen til Skreivasskleivane, 
Anleggsvegen til Storevassdammen og stiar ved Storsteinen turisthytte. Arbeidet vert i 
hovudsak gjennomført av NINA. 
 
I tillegg føreslår forvaltar at kr. 78 492 vert nytta til pågåande arbeid med ny brukarorientert 
heimeside. Sida er finansiert gjennom verdiskapingsprosjektet men med meir midlar kan 
kvaliteten på sida bli enda betre.  
 
Bruk av styremidla til desse tiltaka er avklara med Miljødirektoratet.  

For både tiltaksmidla og midla til drift av verneområdestyret kan det kome trong for justeringar 
fram mot frist for utbetaling. Forvaltar føreslår at mindre endringar kan gjerast av 
forvaltningssekretariatet i samråd med styreleiar.  
 



Landskapsvernområde Setesdal Vesthei, Ryfylkeheiane og Frafjordheiane 
  

Postadresse 
Postboks 504 
4804 ARENDAL 

Besøksadresse 
Setesdalsmuseet Rysstad, 
Setesdalsvegen 3273, 4748 Rysstad 

Kontakt 
Sentralbord: +47 37 01 75 00 
Direkte: +47  
fmavjth@statsforvalteren.no   
www.svr.no 

Saksfremlegg

 

  Arkivsaksnr: 2021/9036-0 

 Saksbehandler: Jørn Trygve Haug 

Dato: 25.10.2021 

 
 

Utvalg Utvalgssak Møtedato 
AU i verneområdestyret for SVR 56/21 27.10.2021 

 

Søknad frå Agder Fylkeskommune om å utsette vinterstenging av veg 
Brokke - Suleskard 

 
Vedlegg: 
1 Søknad om dispensasjon fra "Forskrift om vern av Setesdal Vesthei-Ryfylkeheiane 

landskapsvernområde" 
2 Avtale frå 1999 

 
 

Forvalters innstilling 
Med heimel i forskrift om vern av Setesdal Vesthei Ryfylkeheiane landskapsvernområde  
kap. 4 pkt. 5.4 bokstav d, gir arbeidsutvalet Agder Fylkeskommune løyve til utvida opningstid 
på vegen Brokke – Suleskard fram til 1.11 kl. 12.00. Løyvet gjeld for 2021.  
 
Arbeidsutvalet legg vekt på at utvidinga gjeld eit kort tidsrom og at det synast å vera eit 
normalår i høve til kor villreinen står. Utviding av opningstida med 12 timar vil såleis ikkje føre til 
ei ytterlegare forseinking av villreintrekket over vegen i høve til det som har vore vanleg dei 
seinare åra. Vidare legg arbeidsutvalet vekt på at vegeigar har trong for å nå ut til brukarane før 
dei sett i verk tidlegare tidspunkt for stenging enn det som har vore praktisert dei seinare åra.   
 
Arbeidsutvalet legg til grunn at Agder Fylkeskommune frå 2022 held seg til dei faste 
opningstidene heimla i verneforskrifta.  

Saksopplysninger 
Agder Fylkeskommune har søkt om å få utsette vinterstenging av fylkesvegen mellom Brokke 
og Suleskard i Valle og Sirdal kommune til 1. november kl. 12.00 på dagen (vedlegg 1). 
Bakgrunnen for søknaden er at fylkeskommunen i mai 2021 vart gjort merksam på at perioden 
for vinterstenging, jamfør forskrift om vern av Setesdal Vesthei Ryfylkeheiane 
landskapsvernområde kap. 4 pkt. 5.2, er f.o.m 1 november t.o.m 20 mai.  
Fylkeskommunen har i 20 år praktisert at vegen vert vinterstengd frå 1. november kl. 12.00 og 
opna 20. mai kl. 12.00. Dvs. at perioden for opning stenging har vore utvida med 12 timar vår 
og haust i høve til det som står i verneforskrifta.  
 
Som grunngjeving for å utsette vinterstenging med 12 timar legg Agder Fylkeskommune vekt 
på at vinterstenging frå 1. november kl. 12.00 er innarbeida over mange år blant brukarane og 
at det er vanskeleg å endre på dette på kort varsel. Søknaden gjeld berre for 2021. I 
fortsettinga vil Agder Fylkeskommune halde seg til dei opningstidene som er heimla i 
verneforskrifta.    
 
Formell bakgrunn for vurdering og vedtak  
 
 Forskrift om vern av Setesdal Vesthei-Ryfylkeheiane landskapsvernområde av 28.04.2000  
 Naturmangfoldloven   
 Forvaltningsplan for verneområda i Setesdal Vesthei, Ryfylkeheiane og Frafjordheiane frå 

2015. 
 
Heimelsgrunnlag  
Setesdal Vesthei - Ryfylkeheiane landskapsvernområde vart verna ved Kronprinsregentens 
resolusjon av 28. april 2000. Føremålet med vernet er:  
 
1. Å ta vare på eit samanhengande, særmerkt og vakkert naturområde med urørte fjell, hei og 

fjellskogsområde med eit særmerkt plante- og dyreliv, stølsområde, beitelandskap og 
kulturminne.  

2. Å ta vare på eit samanhengande fjellområde som leveområde for den sørlegaste 
villreinstamma i Europa.  

 
Opningstida for veg Brokke - Suleskard er heimla i verneforskrifta kap. 4 pkt. 5.2 der det heiter 
at vegen skal vera stengd f.o.m 1.november t.o.m 20. mai. Vegen skal ikkje brøytast før 12 mai 
der han kryssar trekksona Vardsvatn – Kvislevassknuten. Vidare går det fram av verneforskrifta 
kap. 4 pkt. 5.4 bokstav d at forvaltningsstyresmakta etter søknad kan gi løyve til 
opning/stenging av Brokke – Suleskardvegen ut over dei faste tidspunkta ved heilt spesielle 
forhold og da etter retningsliner gjeven i avtale av 12. april 1999 mellom fylkesmannen i  
Aust – Agder og Statens Vegvesen.  
 
Nemnde avtale av 12. april 1999 ligg som vedlegg 2 i saka. Som ein ser er dette inga avtale 
men eit møtereferat meint som ei tilråding inn i den pågåande verneprosessen.  
 

Vurdering 
Det er uheldig at vegeigar i mange år har gått utover opningstidene heimla i verneforskrifta.  
Sjølv om det gjeld få timar vår og haust er det tidspunktet i verneforskrifta som må leggast til 
grunn. Årsaka til at ein har fråvika dette skuldast truleg at det sette seg ein praksis med 
nemnde avtale frå 1999, og at det ikkje vart følgd opp kva tidspunkt som seinare vart fastsett i 

verneforskrifta. Når det er sagt så er det vegeigar som har ansvaret for å sjå til at opningstidene 
i verneforskrifta vert halden.   
 
 
 
Vurdering etter naturmangfoldloven (NML) 
Etter § 7 i Naturmangfaldlova skal dei miljørettslege prinsippa i §§ 8 til 12 i naturmangfoldloven 
leggast til grunn som retningsliner ved utøving av offentleg myndigheit. Forvaltingsmyndigheita 
må ved alle tiltak som vedkjem naturmangfaldet vurdere søknadane etter desse paragrafane 
 
Kunnskapsgrunnlaget (NML § 8) 
Kunnskapen om naturmangfaldet i området er henta frå lokalkunnskap, Miljødirektoratet sin 
naturbase (www.naturbase.no), database for sensitive artsdata samt frå NINA sitt  
GPS-merkeprosjekt (NINA rapport 1457 og 694). 
 
Områda på båe sider av vegen er i naturbasen merka av som vinterbeite for villrein.  
Det typiske bilete dei siste åra har vore at villreinen nærmar seg vegen i frå nord frå oktober 
månad, men at dei først kryssar vegen kort tid etter at denne stenger. I hovudsak skjer dette i 
området frå Rosskreppfjorden og austover til Kvislevasskardet. Ein reknar med at trafikken på 
vegen forsinkar trekk over vegen med om lag 14 dagar. Nærområda til vegen er viktige 
beiteområde gjennom vinteren. Ein del dyr trekk og lengre sørover mot Bygland og Åseral. Med 
ei eventuell endring i beitesituasjonen eller bestandsstorleik vil barriereverknadane av vegen 
kunne blir lengre enn dei nemnde 14 dagane. 
 
Hausten 2021 synast å vera eit normalår i høve til at villreinen nærmar seg frå nord, men ein 
manglar ferske data på dette. Siste observasjon var ein flokk på om lag 300 dyr i område 
Kværevatn helga 16 – 17 oktober. Kartet nedanfor syner GPS-data frå villrein for oktober 
månad i perioden 2007 – 2017. 
 

 
 
Når det gjeld andre artar er det ikkje registrert informasjon om prioriterte artar, truga eller nær 
truga artar jfr. «Norsk rødliste» som vert råka av ei utvida opningstid. Ut frå omtalen ovanfor 
vurderer ein kunnskapsgrunnlaget å vera tilstrekkeleg til å fatte vedtak i saka. «Føre var 
prinsippet» i NML § 9 vert likevel tillagt vekt i dei vidare vurderingane. 
 
Økosystemtilnærming og samla belastning (NML § 10) 
I tida vegen er ope passerer om lag 80 000 køyretøy på vegen mellom Brokke og Suleskard. 
Vegen er også eit viktig utgangspunkt for ferdsel nordover og sørover i heia. Særleg stien 
mellom parkeringa og Øyuvsbu turisthytte er mykje nytta med omlag 6 500 passeringar i 
perioden 18. juni – 3. oktober. I gjennomsnitt tilseier dette over 80 passeringar pr. dag.  
Som følgje av Øyuvsbu si plassering i eit viktig trekkområde for villrein vert det jobba med å 
flytte turisthytta med tilhøyrande løypenett. Kryssing av vegen i tida denne er ope kan 
førekomme men då i all hovudsak avgrensa til eit fåtal bukkar.  

Tett opp til vegen ligg reguleringsmagasina Rosskreppfjorden og Øyarvatn. Langs vegen og 
innanfor vernegrensa ligg det eit fåtal driftshusvær og utleigehytter.  

Konklusjon 
For 2021 vert det gjeven løyve til utvida opningstid av vegen fram til 1.11 kl. 12.00. Forvaltar 
legg vekt på at utvidinga gjeld eit få tal timar og der det synast å vera eit normalår i høve til kor 
villreinen står. Utviding av opningstida med 12 timar vil såleis ikkje føre til ei ytterligare 
forseinking av villreintrekket over vegen i høve til det som har vore vanleg dei seinare åra.  
Forvaltar legg også vekt på at vegeigar har trong for å nå ut til brukarane før dei sett i verk nye 
tidspunkt for stenging.  
 
 
 
 



Fra: Fidjestøl, Inger Ann[Inger.Ann.Fidjestol@agderfk.no]
Sendt: 19.10.2021 13:25:46
Til: Haug, Jørn Trygve
Kopi: Lunden, Rolf Ove; Høygilt, Brede; Horverak, Knut Stian
Tittel: Søknad om dispensasjon fra "Forskrift om vern av Setesdal Vesthei-Ryfylkeheiane landskapsvernområde"

 
I møte i forrige uke ble vi gjort oppmerksomme på at vi ikke har forholdt oss til "Forskrift om vern av Setesdal
Vesthei-Ryfylkeheiane landskapsvernområde". Vi har benyttet et vedlegg som lå til grunn før denne forskriften
ble vedtatt. Det beklager vi og vil selvfølgelig forholde oss til den i fremtiden.
 
I år er 31.10, som er vår nye stengningstidspunkt, på en søndag. Et godt innarbeidet stengningstidspunkt
både for pendlere men ikke minst for hyttefolk har gjennom de siste 20 årene vært 1.november, kl 12. Det å
endre tidspunkt på så kort varsel er derfor krevende. Det å nå ut til det nedslagsfeltet for de som benytter
vegen er hovedutfordringen. Vi erfarer at det i tillegg til trafikanter fra Agder er både trafikanter fra Rogaland og
Vestfold-Telemark. I praksisen gjennomføres vinter-stengningen ved at man møtes på gamle fylkesgrensa kl
12, da stenges også bommene i begge ender. Så kjører man hver sin veg og tømmer vegen for biler.  Det er
en fordel å gjøre dette i dagslys for å se at det ikke står igjen noen biler på parkeringsområder.
 
Vi søker derfor om dispensasjon fra "Forskrift om vern av Setesdal Vesthei-Ryfylkeheiane
landskapsvernområde" fra søndag 31.10.21 til mandag 01.11.21, kl 12.
Imøteser snarlig tilbakemelding.
 
Med vennlig hilsen
Inger Ann Fidjestøl
 
 
Drift og vedlikehold
Mobil: +4799256254
E-post: Inger.Ann.Fidjestol@agderfk.no
 
agderfk.no

